
Advanced Explorations Inc.
50 ᕆᑦᒪᓐᑦ ᐊᑐᕆᐊᖅ ᑲᓇᓐᓇᖓᓂ, ᐃᓂᖓ 300

ᑐᕌᓐᑐ, ᐋᓐᑎᐅᕆᐅ M5C 1N7

ᐅᖄᓚᐅᑖ:  416-203-0057

ᓱᑲᑦᑐᒃᑰᕈᑖ:  416-860-9900

info@advanced-exploration.com
ᐱᖓᓐᓇᖓᓂ ᐱᓕᕆᕕᐊᓂ
ᐃᓄᓕᕆᔨᑐᖃᒃᑯᑎᒍᑦ ᐱᔪᓐᓇᐅᑎᒧᑦ:  ᐱᓇᓱᐊᕈᑎᖓ ᑐᓂᔭᐅᓯᒪᔪᖅ
ᓄᓇᕗᒥ ᐃᒪᓕᕆᓂᕐᒧᑦ ᑲᑎᒪᔨᓂᑦ ᓚᐃᓴᒥᒃ:  ᐱᓇᓱᐊᕈᑎᖓ ᑐᓂᔭᐅᓯᒪᔪᖅ
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ ᓚᐃᓴᒥᒃ:  ᐱᓇᓱᐊᕈᑎᖓ ᑐᓂᔭᐅᓯᒪᔪᖅ
ᐋᖅᑭᒋᐊᖅᑕᑦ ᒪᐃ, 2011

ᓯᕗᓕᖅᑎᓃᙶᖅᑐᑦ ᓇᐃᓈᕐᓯᒪᔪᑦ ᑐᑭᓯᐅᒪᔾᔪᑎᔅᓴᑦ
ᐅᔭᕋᑦᑕᕋᔅᓴᓂᒃ ᕿᓂᖅᑏᑦ Advanced Explorations Inc.’s (“AEI” ᐅᕝᕙᓘᓐᓃᑦ “ᑎᒥᐅᔪᖅ”) ᐱᓕᕆᐊᖓᓐᓄᑦ ᓇᐃᓈᕐᓯᒪᓪᓗᑎᒃ ᑐᑭᓯᐅᒪᔾᔪᑎᔅᓴᑦ ᓇᓗᓇᐃᔭᐃᓯᒪᔪᑦ ᐸᕐᓇᑕᐅᓯᒪᔪᓂᒃ ᐱᖓᓐᓇᖓᓂ ᐱᓕᕆᐊᖓᓐᓄᑦ, ᑕᒫᓂ 155 km ᐅᐊᓐᓇᖓᓂ ᑲᓇᓐᓇᕐᐸᓯᐊᓂ ᓴᓂᕋᔭᐅᑉ, ᓄᓇᕗᒥ ᑕᒫᓂ ᐊᕐᕌᒍᒥ. ᑎᒥᐅᔪᖅ ᐱᓇᓱᐊᕐᓯᒪᒻᒪᑦ ᐊᑐᕆᐊᖃᖅᑕᖏᓐᓂᒃ ᐱᔪᓐᓇᐅᑎᓂᒃ/ᐱᓕᕆᔪᓐᓇᐅᑎᓂᒃ ᑕᒪᐅᖓ, ᑕᐃᒫᒃ ᓇᓗᓇᐃᕐᓯᒪᒻᒪᑦ ᓯᓚᐱᐊᕈᑕᖓᓂ ᑖᒃᑯᐊ ᐅᓂᒃᑳᑦ.
ᐱᓕᕆᐊᖅ ᓄᓇᒦᙶᖅᑐᓂᒃ ᓇᒻᒥᓂᕐᓱᕈᓐᓇᐅᑎᑕᓕᒃ ᐊᒻᒪᓗ ᐅᔭᕋᑦᑕᕋᔅᓴᓯᐅᕐᓂᕐᒧᑦ ᐱᔪᓐᓇᐅᑎᓂᒃ ᐱᔭᐅᕋᑖᕐᓯᒪᔪᓂᒃ. ᓄᓇᐃᑦ ᐊᑎᖓᓃᑦᑐᑦ ᕿᓂᖅᑏᑦ Advanced Explorations Inc., ᑭᓯᐊᓂ ᐃᓚᒋᔭᐅᙱᑦᑐᑦ ᐃᖃᓗᒑᕐᔪᓐᓂ ᑲᑐᔾᔨᓪᓗᑎᒃ ᐱᓕᕆᐊᕐᒧᑦ ᑲᑐᔾᔨᖃᑎᖃᖅᑐᑎᒃ ᐃᖃᓗᒑᕐᔪᓐᓂ ᐱᓕᕆᔪᓂᒃ Roche Bay plc.
ᓴᓂᕋᔭᓕᐊᕈᓐᓇᐸᒻᒪᑕ ᖃᖓᑕᓲᒃᑯᑦ ᐊᑭᓕᖅᑕᐅᓯᒪᔪᒃᑯᑦ ᐃᖃᓗᓐᓂᑦ, ᔨᐊᓗᓇᐃᕝᒥᑦ, ᐊᒻᒪᓗ ᐊᓯᖏᓐᓂᒃ ᖃᓪᓗᓈᑦ ᓄᓇᖓᓐᓂᑦ ᑲᓇᑕᒥ, ᖁᓛᒎᓕᒃᑯᑦ ᐅᕝᕙᓘᓐᓃᑦ ᖃᖓᑕᓲᕋᓛᒃᑯᑦ ᐅᓯᓪᓗᑎᒃ ᑕᐅᕗᖓ. ᓄᓇᒃᑯᑦ ᐃᖏᕐᕋᖃᑦᑕᕐᓂᖅ ᐅᐱᕐᖔᒃᑯᑦ, ᐊᐅᔭᒃᑯᑦ ᐅᑭᐊᔅᓵᑯᓪᓗ ᐃᖏᕐᕋᒋᐊᖃᖅᑎᓪᓗᒋᑦ ᑭᓯᐊᓂᐅᖃᑦᑕᓂᐊᕐᖓᑕ, ᐃᓱᒪᒋᔭᐅᖃᑦᑕᓂᐊᖅᑐᓂᓗ ᑭᓯᐊᓂ ᓄᓇᒃᑯᑦ ᐊᑐᕋᔅᓴᐅᓂᖓᒍᑦ, ᐊᒻᒪᓗ ᓄᓇᒃᑯᑦ ᐃᖏᕐᕋᔭᕆᐊᖃᓪᓚᕆᑦᑎᓪᓗᒋᑦ ᑭᓯᐊᓂ ᐊᒻᒪᓗ ᓯᓚ ᐱᔾᔪᑎᒋᓪᓗᒍ ᖁᓛᒎᓕᒃᑯᑦ ᐃᖏᕐᕋᕕᔅᓴᐅᙱᒐᐃᑉᐸᑦ. ᐅᑭᐅᒃᑯᑦ, ᖃᒧᑕᐅᔭᐃᑦ ᐊᒻᒪᓗ ᓯᐊᕐᕆᔭᐅᑎᓖᑦ ᓱᓇᒃᑯᑖᑦ ᐊᑐᖅᑕᐅᖃᑦᑕᓂᐊᖅᑐᑦ ᓄᓇᒃᑯᑦ ᐊᐳᑎᖃᑦᑎᐊᑎᓪᓗᒍ ᑭᓯᐊᓂ.  

ᕿᓂᖅᑐᖃᕐᓯᒪᙱᑦᑐᖅ ᑖᒃᑯᓇᙵᑦ AEIᑯᓐᓂ ᓇᒻᒥᓂᖁᑎᒋᔭᐅᔪᓂᒃ ᐅᓪᓗᒥᒧᑦ ᑎᑭᑦᑐᒍ. ᐱᓕᕆᐊᕐᒧᑦ ᐋᖅᑭᓯᒪᓂᖏᑦ ᐊᒻᒪᓗ ᑭᓪᓕᖃᕐᕕᖏᑦ ᒪᓕᓐᓂᐊᖅᑐᑦ ᑮᓇᐅᔭᖃᕈᑎᒋᔪᓐᓇᓂᐊᖅᑕᖏᓐᓂᒃ ᐱᔪᓐᓇᓂᐊᖅᑕᖏᓐᓂ; ᑮᓇᐅᔭᖃᑦᑎᐊᖏᒃᑯᑎᒃ ᐱᓕᕆᒍᓐᓇᔾᔮᖏᒻᒪᑕ ᑕᒫᓂ 2011ᒥ. 
ᐃᓗᓕᖏᑕ ᐋᖅᑭᓱᕐᓯᒪᓂᖏᑦ

2011 ᐱᓕᕆᐊᕐᒧᑦ ᐸᕐᓇᐅᑏᑦ
ᑐᑭᓯᑎᑦᑎᒋᐊᕈᑦ    
ᑖᒃᑯᐊ ᐅᓂᒃᑳᑦ ᓇᓗᓇᐃᕐᓯᓯᒪᔪᑦ AEIᑯᑦ ᐸᕐᓇᐅᑎᖏᓐᓂᒃ ᐱᖓᓐᓇᖓᓂ ᐱᓕᕆᐊᖓᓐᓄᑦ 2011ᒥ ᐃᖅᑲᓇᐃᔭᕐᓇᒧᑦ. ᐱᓕᕆᐊᖅ ᑲᒪᒋᔭᐅᓂᐊᖅᑐᖅ ᐱᖓᓐᓇᖓᓂ ᐱᓕᕆᕕᐊᓂ, ᑕᒫᓂ 155 km ᐅᖓᓯᓐᓂᓕᒃ ᐅᐊᓐᓇᖓᓂ ᑲᓇᓐᓇᕐᐸᓯᐊᓂ ᓴᓂᕋᔭᐅᑉ, ᓄᓇᕗᒥ ᑭᓪᓕᖓᑕ ᐃᓗᐊᓂ by 68°0’0” – 68°45’0” North ᐊᒻᒪᓗ 84°15’0” – 86°0’0” ᐱᖓᓐᓇᖓᓂ.  

ᐱᓕᕆᐊᖅ ᓄᓇᒦᙶᖅᑐᓂᒃ ᕿᓂᕐᓂᐅᓂᐊᖅᑐᖅ ᐅᔭᕋᑦᑕᕋᔅᓴᓂᒃ. ᕿᓂᖅᑐᖃᕐᓯᒪᙱᑦᑐᖅ ᑕᒪᔅᓱᒪᙵᑦ ᓇᒻᒥᓂᕆᔭᐅᔪᒥᒃ ᐅᓪᓗᒥᒧᑦ ᑎᑭᑦᑐᒍ. ᑲᔪᓯᒐᔭᙱᑦᑐᑦ ᑮᓇᐅᔭᖃᑦᑎᐊᔾᔮᖏᒃᑯᑎᒃ ᑲᒪᔾᔪᑎᔅᓴᓂᒃ ᐱᓕᕆᐊᕐᒥᒃ..                                                  
ᓄᓇᒋᖃᑦᑕᓂᐊᖅᑕᖓᓐᓂ ᐱᓕᕆᕖᑦ
ᑕᒫᓂ 10ᓂᒃ 15ᓄᑦ ᐃᓄᖃᕈᓐᓇᖅᑐᒥᒃ ᓇᔪᒐᔅᓴᒥᒃ ᐸᕐᓇᐅᑎᖃᕐᓯᒪᔪᑦ ᐱᓕᕆᕕᐅᒐᔭᖅᑐᒥ. ᑕᒫᓂ 10 ᑐᐲᑦ (Weatherhaven) ᐊᑐᖅᑕᐅᒐᔭᖅᑐᑦ ᐃᒪᐃᑦᑐᓄᑦ ᑰᖃᕐᕕᒃ, ᓯᓂᕝᕖᑦ, ᐃᓪᓗᕋᓛᖅ, ᐊᓪᓚᕝᕕᒃ ᓯᕐᓗᐊᓪᓗ. ᓄᓇᒋᔭᐅᒐᔭᖅᑐᖅ ᐋᖅᑭᓯᒪᕕᐅᑲᐃᓐᓇᑐᐃᓐᓇᕋᔭᖅᑐᖅ ᑭᓯᐊᓂ ᖃᖓᑐᐃᓐᓇᖅ ᐊᑐᕋᔅᓴᐅᓗᓂ. ᑕᒪᕐᒥᒃ.  ᐊᐅᓚᔾᔪᑎᔅᓴᐃᑦ ᐋᖅᑭᓯᒪᑲᐃᓐᓇᑐᐃᓐᓇᕋᔭᖅᑐᑦ, ᐊᒻᒪᓗ ᐲᔭᖅᑕᐅᖓᔭᖅᑐᑎᒃ ᐱᔭᕇᖅᑲᑕ ᕿᓂᕐᓂᕐᒥᒃ. ᐃᖅᑲᓇᐃᔭᖅᑏᑦ ᐊᑐᖃᑦᑕᕋᔭᖅᑐᑦ ᓇᔪᒐᕆᑲᐃᓐᓇᕋᔭᖅᑕᖓᓂᒃ ᑭᓯᐊᓂ ᐃᖅᑲᓇᐃᔭᕐᓇᕐᓯᒐᐃᑉᐸᑦ ᐄᐳᕈᒥ (ᔫᓂ 2011ᒥ)  ᐅᑐᐱᕆᒧᑦ ᐊᕐᕌᒍᑕᒫᑦ. ᑕᒪᓐᓇ ᒪᓕᑦᑐᖅ ᑮᓇᐅᔭᖃᕈᓐᓇᕐᓂᕆᓂᐊᖅᑕᖓᓐᓂᒃ; ᑮᓇᐅᔭᖃᑦᑎᐊᖏᒃᑯᑎᒃ ᓇᔪᑲᐃᓐᓇᕋᔭᖅᑐᖓᓂᒃ ᐋᖅᑮᒐᔭᙱᑦᑐᑦ 2011ᒥ. 

ᐃᖅᑲᓇᐃᔮᒥ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐸᕐᓇᐅᑦ ᐊᑐᖅᑕᐅᒐᔭᖅᑐᖅ ᖃᓄᐃᑦᑕᐃᓕᒍᑎᐅᓗᓂ ᐸᓚᕐᔫᒥᑎᑦᑎᒋᐊᕈᑎᐅᓗᓂᓗ ᑕᒪᕐᒥᒃ ᐊᑦᑕᓇᖅᑐᒦᒍᑕᐅᔪᓐᓇᖅᑐᓄᑦ ᓇᔪᒐᕆᒐᔭᖅᑕᖓᓂ ᐱᓕᕆᓂᖏᓐᓂ. ᐊᑦᑕᓇᕐᓂᖏᑦ ᑲᒪᒋᔭᐅᒐᔭᖅᑐᑦ ᐊᒻᒪᓗᑦᑕᐅᖅ ᑕᒪᐃᓐᓅᓕᖓᔪᑦ ᐱᓕᕆᔾᔪᓰᑦ ᓇᔪᒐᖓᓐᓂ. ᓇᓕᖅᑲᖓᓂᒃ ᑐᑭᓯᑎᑦᑎᒋᐊᕈᒻᒥ ᐱᖃᓯᐅᑎᓗᒍ ᓄᓇᙳᐊᖅ ᑕᒻᒫᕐᓯᒪᕕᒻᒥ ᐋᖅᑭᔅᓯᓯᒪᓂᐊᖅᑐᑦ. ᖁᓛᒎᓕᒃᑯᑦ ᐊᑦᑕᓇᖅᑐᒦᑦᑕᐃᓕᒋᐊᖃᕐᓂᕐᒥᒃ ᑐᑭᓯᑎᑕᐅᑦᑎᐊᕋᔭᕐᒥᔪᑦ ᐊᖁᑎᖏᓐᓄᑦ ᐃᑭᒪᔭᕆᐅᕐᓂᐊᖅᑐᓂᒃ ᖁᓛᒎᓕᒧᑦ ᐃᑭᔪᖃᓚᐅᙱᓐᓂᖓᓂ, ᐃᖅᑲᐃᑎᑕᐅᒋᐊᖃᑦᑕᕐᓗᑎᒃ ᐊᖁᑎᖏᑦ ᑕᒪᓐᓇ ᑲᒪᒋᔭᐅᓯᒪᑦᑎᐊᖃᑦᑕᖁᓗᒍ ᐊᑐᖅᑕᐅᓕᐅᒥᔮᖃᑦᑕᕐᓗᓂ. ᐆᒪᔪᓂᒃ ᑕᑯᔪᖃᕋᐃᑉᐸᑦ, ᐊᖑᓇᓱᓐᓂᖅ/ᐃᖃᓗᒐᓱᓐᓂᖅ, ᐊᒻᒪᓗᑦᑕᐅᖅ ᐅᖅᓱᐊᓗᒻᒥᒃ ᑯᕕᔪᖃᕐᓂᖅᑲᑦ ᑕᒪᒃᑯᓄᖓ ᐃᓕᓐᓂᐊᑎᑦᑎᖃᑦᑕᕋᔭᕐᒥᔪᑦ ᐱᓇᓱᐊᕈᓯᑕᒫᑦ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑲᑎᒪᒍᑎᖃᓕᕋᐃᑉᐸᑕ ᑕᐃᒫᒃ ᐱᔭᕆᐊᖃᕐᓂᖓᑦ ᒪᓕᓪᓗᒍ. ᖃᐅᑕᒫᑦ ᐃᖅᑲᓇᐃᔭᕐᕕᒻᒥ ᐅᓂᒃᑳᓕᐅᖃᑦᑕᓂᐊᖅᑐᑦ ᐃᖅᑲᓇᐃᔭᕐᕕᒻᒥ ᐊᖏᔪᖅᑳᖅ, ᐱᖃᓯᐅᔾᔨᓯᒪᖃᑦᑕᓂᐊᖅᑐᑦ ᐃᑦᑕᕐᓂᓴᕐᓂᑦ ᑕᑯᔪᖃᖅᑐᒥᓂᐅᒐᐃᑉᐸᑦ, ᐆᒪᔪᓂᒃ ᑕᑯᔪᖃᕋᐃᑉᐸᑦ, ᐊᒻᒪᓗ ᑕᑯᔭᕋᐃᑉᐸᑕ/ᑲᑎᓯᔪᒥᓂᐅᒐᐃᑉᐸᑕᓗ ᐊᓯᖏᓐᓂᒃ ᐊᖑᓇᓱᑦᑐᓂᒃ/ᐳᓛᕆᐊᖅᑐᓂᒃ ᑕᒪᐅᖓ ᓈᒻᒪᓐᓂᖓ ᒪᓕᓪᓗᒍ.
ᐃᑰᑕᕐᓂᖅ
ᐃᑰᑕᕐᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᒪᓕᓐᓂᐊᕐᒥᔪᑦ ᖃᐅᔨᒍᑎᖏᓐᓂ ᓄᓇᓕᕆᓂᕐᒥᒃ, ᖃᐅᔨᓴᕋᔅᓴᓂᒃ ᐊᒻᒪᓗ ᓄᓇᙳᐊᓕᕆᓂᕐᒧᑦ ᐱᓕᕆᐊᖏᓐᓂᒃ, ᐊᒻᒪᓗᑦᑕᐅᖅ ᑮᓇᐅᔭᖃᕐᓂᖏᓐᓂᒃ 2011ᒥ. ᒫᓐᓇ ᓇᓗᓇᐃᔭᕐᓯᒪᔪᓂᒃ ᐊᑐᐃᓐᓇᖅᑕᖃᙱᑦᑐᖅ ᐃᑰᑕᕐᓂᕐᒧᑦ ᐱᓕᕆᐊᖑᔪᓐᓇᖅᑐᒥ.
ᓱᓇᒃᑯᑖᑦ
ᐃᖅᑲᓇᐃᔭᖅᑏᑦ, ᑭᓱᑐᐃᓐᓇᐃᑦ ᓱᓇᒃᑯᑖᓪᓗ ᐅᓯᔭᐅᒐᔭᖅᑐᑦ ᖁᓛᒎᓕᒃᑯᑦ ᖃᖓᑕᓲᕋᓛᒃᑯᓘᓐᓃᑦ ᓴᓂᕋᔭᒻᒥ ᐊᒻᒪᓗ AEIᑯᑦ ᐃᖃᓗᒑᕐᔪᓐᓂ ᐊᒻᒪᓗ ᑐᒃᑐ ᐱᓕᕆᕕᖓᓐᓂ, ᑕᒫᓂ 60 ᑭᓛᒥᑕᓂᒃ ᐅᖓᓯᓐᓂᓕᒻᒥ ᓂᒋᐊᓂ ᐱᖓᓐᓇᕐᐸᓯᐊᓂ ᐊᒻᒪᓗ 70 ᑭᓛᒥᑕᓂᒃ ᐅᖓᓯᓐᓂᓕᒻᒥᒃ ᐅᐊᓐᓇᖓᓂ ᐱᖓᓐᓇᕐᐸᓯᐊᓂ ᓴᓂᕋᔭᐅᑉ.
ᐃᒥᕐᒥᒃ ᐊᑐᕐᓂᖅ
ᐃᒪᖃᕐᕕᖓᑦ ᓇᔪᖅᑕᖓᓐᓂ ᑕᓯᐅᓂᐊᖅᑐᖅ ᑰᓪᓘᓐᓃᑦ ᖃᓂᒋᔭᖃᖓᓃᑦᑐᖅ ᓇᔪᖅᑕᖓᑕ. ᐃᒥᖅ ᐃᑰᑕᕐᓂᕐᒧᑦ ᐊᐅᓚᓂᕆᑐᐃᓐᓇᕆᐊᖃᖅᑕᖏᓐᓂ ᐱᔭᐅᖃᑦᑕᓂᐊᖅᑐᖅ ᖃᓂᒋᓂᕐᐹᖓᓐᓂ ᑕᓯᕐᒥ ᓈᒻᒪᑦᑐᒥᒃ ᐊᑦᑐᐃᓂᖃᓗᐊᖅᑕᐃᓕᒍᒪᓪᓗᑎᒃ ᐊᕙᑎᒧᑦ ᐃᖃᓗᓐᓄᓘᓐᓃᑦ ᑕᓯᕐᒦᑦᑐᓄᑦ. ᑕᒪᕐᒥᒃ ᐃᒦᑦ ᐱᔭᐅᔪᑦ ᖃᐅᓴᖅᑕᐅᑦᑎᐊᖃᑦᑕᓂᐊᖅᑐᑦ ᓴᓂᖃᔾᔭᐃᒃᑯᑎᖃᕐᓗᑎᒃ ᐃᖃᓗᓐᓂᑦ ᐱᖃᓯᐅᔾᔨᖃᑦᑕᓂᐊᙱᒻᒪᑕ. 
ᒪᓕᑦᑐᒍ ᐃᒥᕐᒥᒃ ᐊᑐᕐᓂᖓᑦ ᐃᖃᓗᒑᕐᔪᓐᓂ ᑐᒃᑐᒥᓗ ᓄᓇᒋᖃᑦᑕᓂᐊᖅᑕᖓᓂ, ᓇᔪᖅᑕᖏᓐᓂ ᐃᒥᕐᒥᒃ ᐊᑐᖃᑦᑕᖃᔭᙳᐊᖅᑐᑦ ᑕᒫᓂ 7.5 ᑭᑉᐹᕆᑦᑐᓂᒃ ᒦᑕᓂᒃ ᐆᑦᑑᑎᑎᒍᑦ ᖃᐅᑕᒫᑦ. ᐊᑕᐅᓯᕐᒥᒃ ᐊᑐᑐᐃᓐᓇᕆᐊᓖᑦ ᐃᑰᑕᕈᑎᒥᒃ ᑕᒫᓂ, ᐊᑐᖃᑦᑕᕋᔭᖅᑐᑎᒃ 90 ᑭᑉᐹᕆᑦᑐᓂᒃ ᒦᑦᑕᓂᒃ ᐆᑦᑑᑎᑎᒍᑦ ᐃᒥᕐᒥᒃ ᖃᐅᑕᒫᑦ.    

ᓴᓃᑦ 

ᐃᕐᕈᖅᑑᑕᐅᓯᒪᔪᖅ ᐃᒥᖅ ᑯᕕᖃᑦᑕᕋᔭᖅᑐᖅ ᐅᖅᓱᐃᔭᐃᑎᓕᒃᑯᑦ, ᑯᕕᖃᑦᑕᕐᓗᓂ ᐅᐊᑦᑕᑯᖃᕐᕕᒻᒧᑦ ᐃᒪᖓ ᑯᕕᖃᑦᑕᕋᔭᖅᑐᓂ ᑐᕌᖓᓗᓂ ᐊᓯᐊᓄᑦ ᐃᒪᕐᓅᖃᕐᓂᐅᓴᙱᓪᓗᓂ, ᑕᐃᒫᒃ ᓴᓇᔭᐅᓯᒪᒻᒪᑕ ᐊᖏᓂᕐᓴᒥ ᐃᖃᓗᒑᕐᔪᓐᓂ ᑐᒃᑐᒥᓗ ᓇᔪᒐᖓᓐᓂ.
ᐃᑭᑦᑐᓐᓇᖅᑐᑦ ᓴᓃᑦ ᐊᓂᑕᐅᖃᑦᑕᓂᐊᖅᑐᑦ ᑕᒫᙵᑦ ᐊᓂᑕᐅᕕᒋᔪᓐᓇᖅᑕᖏᓄᑦ, ᐊᒻᒪᓗ ᐃᑭᑕᐅᖃᑦᑕᕐᓗᑎᒃ ᐊᓯᐊᓂᒃ AEIᑯᑦ ᓄᓇᒋᕙᑦᑕᖓᓐᓂ ᒪᕐᕈᐃᓕᖅᑲᖓᔪᒥᒃ ᓱᓪᓗᓕᓕᒻᒥ, ᐊᓂᓚᕆᔾᔪᑎᓕᒻᒥ ᐃᑭᑦᑎᕕᒻᒥ, ᐋᓰᔅᓯᖏᑦ ᖃᑦᑕᐅᔭᓅᖅᑲᖅᑕᐅᖃᑦᑕᕐᓗᑎᒃ, ᐅᒥᐊᕐᔪᐊᕐᒨᖅᑕᐅᓗᑎᒃ ᐊᐅᓪᓚᖅᑎᑕᐅᓗᑎᓪᓗ ᐊᑦᑕᖅᑕᐅᕕᒋᒋᐊᖃᖅᑕᖓᓄᑦ. ᑭᓈᓗᐃᑦ ᐊᓂᑕᐅᖃᑦᑕᓂᐊᖅᑐᑦ ᖁᕝᕕᓕᐊᖑᓯᔪᓄᑦ ᐅᕝᕙᓘᓐᓃᑦ ᐊᓂᑕᐅᖃᑦᑕᕐᓗᑎᒃ ᓇᔪᕐᐸᑦᑕᖓᓐᓂᒃ ᐃᑭᑕᐅᔭᖅᑐᕐᓗᑎᒃ ᐊᓯᐊᓄᑦ AEIᑯᑦ ᓄᓇᒋᕙᑦᑕᖓᓐᓄᑦ.
ᑕᒪᕐᒥᒃ ᐃᑭᑦᑐᓐᓇᖏᑦᑐᖅ ᓴᓃᑦ ᐊᐅᓪᓚᖅᑎᑕᐅᖃᑦᑕᓂᐊᖅᑐᑦ ᐊᑦᑕᖅᑕᐅᕕᒋᒋᐊᓕᖏᓐᓄᑦ. 

ᐃᒪᖃᙱᑦᑐᑦ ᖃᑦᑕᐅᔭᐃᑦ/ᐅᖅᓱᐊᓗᖃᐅᑎᒥᓃᑦ ᐊᑐᖅᑕᐅᓕᖅᑭᖃᑦᑕᓂᐊᖅᑐᑦ ᐅᕝᕙᓘᓐᓃᑦ ᐊᐅᓪᓚᕈᔾᔭᐅᓗᑎᒃ ᐅᒥᐊᕐᔪᐊᒃᑯᑦ ᐊᑦᑕᖅᑕᐅᕕᒋᒋᒋᐊᓕᖏᓐᓅᕈᔾᔭᐅᓗᑎᒃ.
ᐅᖅᓱᐊᓗᖃᐅᑎᖃᕐᕕᒃ
ᐅᖅᓱᐊᓗᖃᐅᑎᖃᕐᕖᑦ ᐃᓕᔭᐅᖃᑦᑕᓂᐊᖅᑐᑦ ᖃᑦᑕᐅᔭᐃᑦ ᐊᑖᓄᑦ ᐊᑐᖅᑕᐅᕙᑦᑐᓄᑦ ᐅᖅᑰᓴᐅᑎᓄᑦ ᑐᐱᕐᓄᑦ, ᐊᒻᒪᓗ ᑭᓂᑎᕆᓲᓂᒃ ᖃᓪᓗᓈᖅᑕᓂᒃ ᐃᒻᒧᓯᕐᓯᒪᓗᒋᑦ. ᕿᕋᑕᑦᑎᐊᖅᑐᓂᒃ ᐃᓂᔅᓴᖏᓐᓂᒃ ᓴᓇᒐᔭᕐᒥᔪᑦ ᐅᖅᓱᐊᓗᖃᐅᑎᓄᑦ.
ᖃᐅᔨᓴᖅᑕᐅᑦᑎᐊᖃᑦᑕᓂᐊᕐᒥᔪᑦ ᑕᒪᕐᒥᒃ ᐅᖅᓱᐊᓗᖃᑕᐅᑎᖃᕐᕖᑦ ᐅᖅᓱᐊᓗᐃᓱᖅᑐᖃᕋᐃᑉᐸᑦ. ᖃᐅᔨᓴᖅᑕᐅᑦᑎᐊᖃᑦᑕᓂᐊᕐᒥᔪᑦ ᐃᖅᑲᓇᐃᔭᕐᕕᒻᒥ ᐊᖏᔪᖅᑳᖑᔪᓄᑦ ᐱᓇᓱᐊᕈᓯᑕᒫᑦ.
ᐆᒪᔪᑦ/ᐃᖃᓗᓕᕆᓂᕐᓗ
ᑕᒪᕐᒥᒃ ᐆᒪᔪᑦ ᑕᑯᔭᐅᔪᑦ/ᓈᒻᒪᓈᖅᑕᐅᔪᓪᓗ ᐅᖃᐅᓯᐅᖃᑦᑕᓂᐊᖅᖅᑐᑦ ᓄᓇᓕᓐᓂᑦ ᐆᒪᔪᓂᒃ ᓇᐅᑦᑎᓱᖅᑎᓄᑦ ᑕᐅᕙᓂ ᐃᖅᑲᓇᐃᔭᕐᕕᖓᓐᓂ ᐊᒻᒪᓗ ᐃᖅᑲᓇᐃᔭᕐᕕᖓᓐᓂ ᐊᖏᔪᖅᑳᕐᒧᑦ. ᑕᒪᕐᒥᒃ ᐊᖑᓇᓱᓐᓃᑦ ᐃᖃᓗᒐᓱᓐᓃᓪᓘᓐᓃᑦ ᓇᐅᑦᑎᓱᖅᑕᐅᖃᑦᑕᓂᐊᖅᑐᑦ ᐱᔪᓐᓇᐅᑏᑦ/ᐱᓕᕆᔪᓐᓇᐅᑏᓪᓗ ᐱᔭᐅᓯᒪᑦᑎᐊᖃᓗᐊᕐᒪᖔᑕ. 

ᓄᓇᒃᑯᑦ ᐅᓚᕕᑦᑎᓂᖅ
ᐊᑐᖃᑦᑕᕐᓂᖅ ᓄᓇᒃᑯᑦ ᐃᖏᕐᕋᔾᔪᑎᓂᒃ (ᑯᑭᓖᑦ Bombardier Sno-Cat, Skidder, Argo ᐊᒻᒪᓗ ᖃᒧᑕᐅᔭᐃᑦ) ᖃᐅᔨᓴᖅᑕᐅᑦᑎᐊᖃᑦᑕᓂᐊᖅᑐᑦ ᓄᓇᐅᑉ ᖄᖓᓂᒃ ᓱᕐᕋᐃᓗᐊᖁᓇᒋᑦ. ᑭᒃᑯᑐᐃᓐᓇᐃᑦ ᐅᖃᐅᔾᔭᐅᓯᒪᖃᑦᑕᓂᐊᖅᑐᑦ ᐊᐳᑎᒃᑰᖃᑦᑕᖁᔭᐅᓗᑎᒃ ᐊᒻᒪᓗ ᐊᐳᑕᐅᙱᓐᓂᖓᒎᖅᑕᐃᓕᖃᑦᑕᖁᔭᐅᓗᑎᓪᓗ ᐱᕈᖅᑐᖃᕐᓂᖓᒍᑦ. ᐃᖅᑲᓇᐃᔭᕐᕕᒻᒥ ᐊᖏᔪᖅᑳᑦ ᓄᖅᑲᑎᑦᑎᖃᑦᑕᓂᐊᖅᑐᑦ ᓄᓇᒃᑯᑦ ᐃᖏᕐᕋᔾᔪᑎᓂᒃ ᐊᐱᓯᒪᓂᖓ ᐃᖏᕐᕋᕕᔅᓴᐅᑦᑎᐊᕈᓐᓃᕋᐃᑉᐸᑦ ᓄᓇᖓᓂ ᓱᕐᕋᐃᓗᐊᕐᓂᐅᓴᑎᓪᓗᒍ.
ᐃᑦᑕᕐᓂᓴᖅᑕᓖᑦ
ᑕᒪᕐᒥᒃ ᐃᑦᑕᕐᓂᓴᖅᑕᓖᑦ/ᐆᒪᔪᖅᑕᓕᒥᓃᑦ/ᐃᓗᕕᖅᑕᓖᑦ ᑲᒪᒋᔭᐅᑦᑕᐃᓕᖃᑦᑕᓂᐊᖅᑐᑦ ᐊᒻᒪᓗ ᑎᑎᕋᖅᑕᐅᑦᑎᐊᖃᑦᑕᕐᓗᑎᒃ ᖃᐅᔨᒃᑲᐃᓂᕐᒧᓪᓗ ᐱᓕᕆᔾᔪᓯᐅᖃᑦᑕᓂᐊᖅᑐᓂᒃ ᐊᑐᓕᖅᑎᑦᑎᒐᔭᖅᑐᑎᒃ ᑕᒪᒃᑯᐊ ᒥᔅᓴᓄᑦ. 

ᐃᕐᖓᖅᑐᑦ/ᑯᕕᔪᓪᓗ
ᐅᖅᓱᐊᓗᒻᒥᒃ ᐊᑦᑕᓇᖅᑐᓂᓪᓗ ᑯᕕᔪᖃᕐᓂᖅᑲᑦ ᐸᕐᓇᐅᑏᑦ ᒪᓕᑦᑕᐅᖃᑦᑕᓂᐊᖅᑐᑦ ᐱᓕᕆᓂᓕᒫᖏᓐᓂ ᖃᓄᖅᑑᕈᑎᔅᓴᐅᔪᒫᕐᓂᐊᖅᑐᑎᒃ ᐃᕐᖓᖅᑐᖃᕐᓂᖅᑲᑦ ᑯᕕᔪᖃᕐᓂᖃᓪᓘᓐᓃᑦ. 

ᖃᐅᔨᓴᕐᓃᑦ
ᑎᒥᐅᔪᖅ ᖃᐅᔨᓴᖃᑦᑕᓂᐊᖅᑐᖅ ᑕᐃᒪᐃᒋᐊᖃᕋᐃᑉᐸᑕ ᖃᐅᔨᒪᔭᐅᑦᑎᐊᖃᑦᑕᓂᐊᖅᑐᖅ ᒪᓕᑦᑎᐊᖃᑦᑕᕋᓗᐊᕐᒪᖔᑕ ᐱᔪᓐᓇᐅᑎᖏᓐᓂᒃ ᐱᓕᕆᔪᓐᓇᐅᑎᖏᓐᓂᓪᓗ ᒪᓕᒋᐊᓕᖏᓐᓂᓪᓗ ᐱᓕᕆᓂᖏᓐᓂ.
ᖃᖓᑕᓲᖃᖃᑦᑕᕐᓂᖅ
ᖃᖓᑕᓲᖃᖃᑦᑕᕐᓂᐊᕐᓂᖏᑦ ᐸᕐᓇᑕᐅᓯᒪᔪᑦ 2011ᒥ ᒪᓕᓐᓂᐊᖅᑐᑦ ᐊᖏᓂᖓᓂᒃ ᐱᓕᕆᐊᖑᓂᐊᖅᑑᑦ ᐊᒻᒪᓗ ᐃᓱᒪᒋᔭᐅᓯᒪᓪᓗᑎᒃ ᑖᒃᑯᐊ ᐃᒫᒃ:
· ᒥᑦᑕᕐᕕᒻᒧᑦ ᒥᖃᑦᑕᕐᓂᖏᑦ ᐱᖓᓐᓇᖓᓂ ᐱᓕᕆᕕᒻᒧᑦ ᐸᕐᓇᑕᐅᓯᒪᔪᑦ ᔫᓂᒥ ᐅᑐᐱᕆᒧᑦ 2011ᒥ ᐃᓱᒪᒋᔭᐅᓯᒪᓪᓗᓂ ᑕᒪᓂ ᐊᑕᐅᓯᐊᕐᓗᑎᒃ (1) ᐱᓇᓱᐊᕈᓯᑕᒪᑦ ᖃᖓᑕᓲᖃᖃᑦᑕᕋᔭᕆᐊᖓ. 

· ᖁᓛᒎᓖᑦ ᒥᖃᑦᑕᓂᐊᕐᓂᖏᑦ ᐱᖓᓐᓇᖓᓂ ᐱᓕᕆᕕᒻᒧᑦ ᐸᕐᓇᑕᐅᓯᒪᔪᑦ ᔫᓂᒥ ᐅᑐᐱᕆᒧᑦ, 2011ᒥ ᐃᓱᒪᒋᔭᐅᓯᒪᓪᓗᓂ ᐊᒥᓱᐊᖅᑎᕐᓗᓂ ᒥᖃᑦᑕᕋᔭᕆᐊᖓ ᖃᐅᑕᒫᑦ.
· ᖃᖓᑕᓲᖃᖃᑦᑕᔾᔮᖏᑦᑐᖅ ᖃᖓᑕᓲᑐᐃᓐᓇᕐᓂᒃ ᓄᓇᓕᓐᓄᑦ ᑎᑭᒐᔪᑉᐸᑦᑐᓂᒃ.
ᐊᕙᑎᓕᕆᓂᕐᒥᒃ ᖃᐅᔨᓴᕐᓂᖅ
ᐊᕙᑎᓕᕆᓂᕐᒥᒃ ᖃᐅᔨᓴᕐᓂᖃᖃᑦᑕᓂᐊᖅᑐᑦ ᐃᒫᒃ ᒥᑭᔫᑎᓂᒃ ᖃᐅᔨᓴᕋᔅᓴᓂᖃᑦᑕᕐᓗᑎᒃ ᑕᒫᓂ ᐅᔭᕋᙳᕐᓯᒪᔪᓃᑦᑐᓂᒃ. ᒪᓕᓪᓗᑎᒃ ᕿᓂᕐᓂᕐᒥ ᖃᐅᔨᔭᖏᓐᓂᒃ, ᐊᖏᓂᕐᓴᓂᒃ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒥ ᑲᒪᒐᔭᖅᑐᑦ, ᒪᓕᓪᓗᑎᒃ ᑮᓇᐅᔭᓂᒃ ᐱᕕᖃᕐᓂᖏᓂᓪᓗ. ᑖᒃᑯᐊ ᐱᖃᓯᐅᔾᔨᒍᓐᓇᖅᑐᑦ ᒪᑯᓂᖓ:
· ᐃᒪᓕᕆᓂᕐᒥᒃ
· ᐃᒥᐅᑉ ᖃᓄᐃᑦᑑᓂᖓᓂᒃ
· ᑐᑦᑐᓂᒃ ᖃᐅᔨᓴᕐᓂᕐᒥᒃ
· ᐃᕙᕙᑦᑐᓂᒃ ᑎᒻᒥᐊᓂᒃ
· ᓯᓚᒥᒃ
· ᐃᑦᑕᕐᓂᓴᓂᒃ ᖃᐅᔨᓴᕐᓂᖅ  

ᓴᓗᒻᒪᕐᓴᐃᓂᖅ
ᑕᒪᕐᒥᒃ ᐃᖅᑲᓇᐃᔭᕐᓇᐅᓂᖓᓂ ᐊᒻᒪᓗ ᑭᖑᓪᓕᕐᐹᒥ ᓴᓗᒻᒪᕐᓴᐃᓂᕐᒧᑦ ᐸᕐᓇᐅᑏᑦ ᓇᓗᓇᐃᔭᕐᓯᒪᔪᑦ ᕿᒪᐃᓐᓇᖅᑕᐅᓯᒪᔪᓄᑦ ᐃᕕᖅᑎᑦᑎᓂᕐᒧᓪᓗ ᐸᕐᓇᐅᑎᓂᒃ.
ᓄᓇᓕᓐᓂᑦ ᑐᓴᕆᐊᕐᕕᖃᕐᓂᖅ ᐊᒻᒪᓗ ᓄᓇᓖᑦ ᐃᖅᑲᓇᐃᔭᕐᓂᖏᑦ
ᒪᑐᐃᖓᔪᒥᒃ ᐅᖃᖃᑎᒌᒍᑎᖃᖃᑦᑕᓂᕐᒥᒃ ᐋᖅᑮᓯᒪᒻᒪᑕ ᑖᒃᑯᐊ ᕿᓂᖅᑏᑦ AEI ᐊᒻᒪᓗ ᓄᓇᓖᑦ ᓴᓂᕋᔭᒻᒥ ᐃᒡᓗᓕᒻᒥᓗ, ᑕᒪᒃᑮᓂᓪᓗ Hᐊᒪᓚᐅᔫᓐᓂᒃ, ᐆᒪᔪᕐᓂᐊᑎᒃᑯᓐᓂᒃ ᑭᒃᑯᑐᐃᓐᓇᕐᓄᑦ.
ᐱᔭᕇᕈᑎᒋᓗᒍ
ᐸᕐᓇᐅᑏᑦ ᐋᖅᑮᓂᕐᒧᑦ ᐱᖓᓐᓇᖓᓂ ᐱᓕᕆᐊᕐᒥ ᐋᖅᑭᓱᖅᑕᐅᕙᓪᓕᐊᔪᑦ ᐊᒻᒪᓗ ᓂᕆᐅᑦᑐᑕ ᐃᖅᑲᓇᐃᔭᑦᑎᐊᕐᓂᐊᕆᔅᓴᖅ ᐃᖅᑲᓇᐃᔭᖃᑎᖃᑦᑎᐊᕐᓗᑕ Hᐊᒪᓚᖏᓐᓂᒃ, ᐆᒪᔪᕐᓂᐊᑎᒃᑯᓐᓂ ᑭᒃᑯᑐᐃᓐᓇᓂᓪᓗ ᓴᓂᕋᔭᒻᒥ ᐃᒡᓗᓕᒥᓗ, ᑕᑯᔪᒪᑦᑎᐊᓂᐊᖅᑐᑕᓗ ᓄᓇᓖᓐᓂᒃ ᐃᑲᔫᓯᐊᖅᑖᐸᓪᓕᐊᑲᓐᓂᑎᓪᓗᒋᑦ AEIᑯᑦ ᐱᓕᕆᓂᖏᓐᓂ ᑕᐃᑲᓂ.
Signed “John Gingerich”

May, 2011
____________________________

_________________________

ᔮᓐ ᒋᓐᒍᕆᑦ



ᐅᓪᓗᖓ
ᐊᐅᓚᑦᑎᔨᒻᒪᕆᒃ
Advanced Explorations Inc.

Signed “Lou Nagy”


May, 2011
____________________________

_________________________

ᓘ ᓈᒋ




ᐅᓪᓗᖓ
ᐊᖏᔪᖅᑳᖅ ᑮᓇᐅᔭᓕᕆᓂᕐᒧᑦ
Advanced Explorations Inc.

ᐅᐃᒍᖓ ᐃ: ᐱᓕᕆᕕᖓᓐᓂ ᓄᓇᙳᐊᑎᒍᑦ ᖃᓄᐃᓕᖓᓂᖓ

